
Багъалы окъуучула!

«Заман» - миллетибизни жангыз газетиди. Аны бетлеринде малкъар 
халкъны культурасыны, тарыхыны, бюгюннгю жашаууну, айтхылыкъ адамла-
рыны, жетишимлерини эмда жарсыуларыны юсюнден басмаланнган материал-
ланы сиз бир башха изданияда табаллыкъ тюйюлсюз.

Алайды да, жазылыгъыз, билеклик этигиз кесигизни газетигизге! Жангы 
жылда да ол сизни керти шуёхугъуз, огъурлу сёз нёгеригиз болур деп ышанабыз.

«Заман» газетни редколлегиясы.

туугъан эди

Кенгеш

Къуллукъгъа салыу

Жамауат палата

ШАГЪЫРЕЙЛЕНИУ

Ахыры 2-чи бетдеди.

КъМР-ни Жамауат палатасыны 
кезиулю жыйылыуу, Геккиланы 
Казбекни эсгере, бир минут шош 
туруудан башланнганды. 

Тюбешиуде, хар замандача, 
магъаналы соруула кётюрюл-
гендиле. Бу жол ол ГКУ «ВТК 
«Къабарты-Малкъар» къырал эм 
«ОРТК «Нальчик» ачыкъ акцио-
нер обществолу телеканалланы 
мюлк-техника жаны бла кючле-
рин бирикдириу бла байламлы 
проектни сюзюуге жораланнган 
эди. Аллындан окъуна чертирге 
керекди бу жыйылыу бек даулаш-
лы болгъанын. Жыйылгъанла эки 
къауумгъа юлешиннген эдиле: 
каналланы бирикдириу жанлыла 
эм анга къажаула. Алай Респу-
бликалы право сакълау араны 
башчысы Валерий Хатажуков 
белгилегенича, КъМР-ни Башчы-
сыны оноуу бла башда айтылгъан 
эки каналны бирикдириу жаны 
бла иш къыстау барады. Анга 
кёре, бизде жангызда 24-сагъат-
лыкъ, бир мюлк-техника базасы 
болгъан канал ишлерикди. Къы-
рал эм энчи иеликде тургъан 
эки каналны бирге къошуу да 
законнга чюйре келмей не хазна 
бардырылыр, дегенди ол.

Валерий Назирович оюм эт-
генден, бу биригиу НОТР-гъа бек 
хайырлыды. Каналны мекямы 
бек эскиди. Аны тышына бла 
кабинетлеринде ремонт этилип 
эсе да. Бир кесеги уа къонакъ 
юйдю. Бу биригиуден сора, ре-
спубликабыз бусагъатда айнып 

«Машук-2012» жаш тёлю фо-
румда хорлагъан проектледен 
бири - Сабий эм жаш тёлю 
чыгъармачылыкъны республи-
калы арасыны специалисти, 
Орус география обществону 
керти келечиси, «Свой стиль» 
деген республикалы сурат клуб-
ну келечиси Мокъаланы Тенгиз-
никиди. Ол жарашдыргъан иш 
школчулагъа деп социально-
культура туризмни къураугъа  
жораланнганды. 

Туризмге сейири Тенгизни 

Нальчик шахар округну жер-
жерли самоуправлениясыны 
Советини кезиулю сессиясында 
Нальчик шахар округну жер-
жерли администрациясыны 
башчысыны къуллугъун толту-
рургъа Игорь Кладько сайланн-
ганды.

Игорь Евгеньевич Кладько 

баргъан, ахшы ишлеген къырал 
каналны тас этерикди, конкурен-
цияны жокълугъуну сылтауундан. 
Биз сагъыш этгенден, ГКУ «ВТК 
«Къабарты-Малкъар», акционер 
телевидениягъа да къошулмай, 
24 сагъатны кесини кючю бла да 
бардыраллыкъды. Андан тышын-
да, быллай сорууланы усталаны 
чакъырмай сюзюу тюз тюйюлдю. 
Ол себепден бирикдириу ишни 
тохтатыргъа тийишлиди, деп бо-
шагъанды ол сёзюн. 

Палатаны келечиси Мурат Хо-
конов да бу башламчылыкъны 
тюзге санамагъанын билдирген-
ди. Ол НОТР-да асыры кёп ахча 
жоюлгъанын да айтханды. Алай 
анда эфирни бир сагъатын бар-
дырыр ючюн, бюджетден 43 минг 
бёлюнеди, ВТК-гъа уа - онбеш 
минг. Акционер телевиденияны 
башха салыргъа жарамайды, 
республикада, сёзсюз, къырал-
ныкъы ишлерге керекди.   

Бу оюмланы ГКУ «ВТК «Къа-
барты-Малкъар» каналны баш-
чысы Игорь Дроздов ашыгъышлы 
эм терсге санагъанды. Ол ангы-
латханыча, шёндю сёз каналны 
бирикдириуню юсюнден угъ-
ай, аланы жангыртыуну, мюлк-
техника жаны бла кючлерин бир-
лешдириуню юсюнден барады. 
Анга кёре, каналла юридический 
жаны бла энчиликлерин тас 
этмейдиле, ала бериулерин да 
алгъадан бегитилген каналлада 
кёргюзтюрюкдюле.

«ВТК «Къабарты-Малкъар» 

къырал учреждениялай къала-
ды. Андан тышында, акционер 
каналны алтмыш ишчиси ВТК-
ны штатына кёчерикдиле. Бу 
оноу законнга чюйре келмейди. 
«ОРТК «Нальчик» каналны ак-
цияларыны контрольный кесеги 
республиканы Къырал ырыс-
хы эмда жер бла байламлы 
халла министерствосундады, 
обществону акционерлерини 
ичлеринде физический лицола 
арталлыда жокъдула. ОРТК-ны 
мекямы аман халдады, деп да 
айтылгъан эди. Тинтиуледен сора 
аны жангыртыргъа деген оюмгъа 
келгенбиз. Ол жаны бла башха 
чурум жокъду, дегенди Игорь 
Петрович.   

КъМР-ни Жазыучуларыны со-
юзуну таматасы Хачим Кауфов 
а республикада бир тынгылы 
телевидение болурун сюйгенин 
айтханды. Бусагъатда республи-
каны эки халкъыны да аллында 
бир уллу борч барды - тиллени, 
адет-тёрелени сакълау. Телеви-
денияны бу проблеманы тамам-
лауда магъанасы болмагъанча 
уллуду. Алай бусагъатда ол иш 
тынгылы тамамланмайды. Мил-
лет тилледе бериулени да каче-
стволары сейирлик тюйюлдю, 
деп чертгенди ол. 

«ОРТК «Нальчик» каналны 
башчысы Владимир Вороков, 
биригиу бла байламлы аны энчи 
сейирлери болмагъанын черте, 
ол бек алгъа айныгъан респу-
бликалы телевидение болурун, 

Даулашланы хапарсызлыкъ къозгъагъанды

1962 жылда Нальчикде туугъ-
анды, Къабарты-Малкъар къы-
рал университетни бошагъанды, 
«История» специальностьха кёре, 
тарыхдан эм обществоведения-
дан школда устаз болуп ишлерча 
усталыкъ алгъанды. 2004 жылда 
Москвада шёндюгюлю гумани-
тар академияда юриспруденция 

бакалавр даражагъа тийишли 
болгъанды. 

«Адамланы битеуроссей са-
нын жазыугъа салгъан къыйыны 
ючюн» (2003ж.) майдал бла са-
угъаланнганды. КъМР-ни Сыйлы 
грамотасына тийишли болгъанды 
(2012 ж.).

Игорь Кладько – Нальчик шахар округну жер-жерли
администрациясыны башчысыны къуллугъун толтургъан

Россей Федерацияны айны-
тыуну регион министерствосун-
да къыралны субъектлерини 
толтуруучу власть органларыны 
келечилерини жыл сайын бар-
дырыучу бешинчи Битеуроссей 
кенгешлери болгъанды. Анда 
къырал миллет политиканы эм 
этнокульураны айнытыуну во-
просу сюзюлгенди. Аны ишине 
КъМР-ни асламлы информация 
органларыны, жамауат эм дин 
организацияланы министри Му-
хадин Кумахов къатышханды.

РФ-ни Минрегионуну оноучусу 
Игорь Слюняев оза баргъан 
жылны итогларын чыгъаргъан-
ды. Россейни Президенти В.В. 
Путинни январьда чыкъгъан 
«Россия: миллет вопрос» деген 

Тенгизни проектиТенгизни проекти
жашауда бардырыладыжашауда бардырылады

студент жылларындан бери бар-
ды. Ол Къабарты-Малкъарны, 
Север Осетияны эм Ингуш Ре-
спубликаны экскурсия маршрут-
ларын тинтип билгенди.

Бюгюнлюкде Мокъа улу бу сфе-
рада бек билимли специалистге 
саналады. Ол себепден жашны 
таныгъанла аны проекти бла 
форумгъа къатышыргъа таукел-
лендирген эдиле. Тенгизни ишин 
эксперт комиссия социальный 
магъаналыгъа санагъанды эм 
бийик багъа бергенди. 

Бюгюнлюкде проект жашауда 
жетишимли бардырылады. Аны 
чеклеринде экскурсияла, турист 
слётла, эришиуле да бардырыла-
дыла. Бу проектге 170-ден аслам 
окъуучу къатышырыкъдыла. Са-
бий эм жаш тёлю чыгъармачы-
лыкъны республикалы арасы бла 
КъМР-ни Альпинизмден, таугъа 
ёрлеуден эм спорт туризмден 
федерациясы бу ишде болушлукъ 
этеди. 

ТАППАСХАНЛАНЫ Аминат.

Хайырланыу

программалы статьясын, РФ-ни 
Президентини 2012 жылда 7-чи 
майдан 602-чи номерли «Миллетле 
аралы келишиулюкню жалчытыуну 
юсюнден» Указын, къырал миллет 
политиканы стратегиясыны про-
ектин, тыш къыраллада жашагъан 
ата журтлуларыбызны кеси ыразы-
лыкълары бла кёчюрюрге болушуу 
жаны бла къырал программаны 
жангы редакциясын эмда миллет-
ле аралы байламлыкъланы сфе-
расында къырал политиканы тюз 
жолгъа салыуну башха магъаналы 
оноуларын эсге тюшюргенди.

Мухадин Кумахов иши бла бай-
ламлы жолоучулугъуну итогларын 
чыгъара, кенгешде къырал миллет 
политиканы стратегиясына уллу 
магъана берилгенин чертгенди 

эм кёп турмай анга къыралны 
Президенти къол саллыгъын айт-
ханды. Аны жашауда бардырыуну 
баш мадары федеральный це-
левой программады. Бусагъатда 
ол ишни башда сагъынылгъан 
министерство къолгъа таукел ал-
гъанды. Жер-жерледе да аллай 
программала жарашдырыллыкъ-
дыла. Ол жумушну тамамлаугъа 
регионлагъа методика болушлукъ 
берилирге айтылгъанды.

Ахырында Минрегионну оноучусу 
коллегаларын, ала харкюнлюк иш-
леринде кёл салып, миллет полити-
ка тутхучлу болуруна эм Ата журту-
бузда мамырлыкъ сакъланырына 
къайгъырыргъа чакъыргъанды.

Лилия ШОМАХОВА.

Къырал миллет политиканы
стратегиясын сюзгендиле

Газетде билдиргенибизча, баш 
кюн республикагъа Россей Феде-
рацияны эл мюлк министри  Нико-
лай Фёдоров эмда РФ-ни Эл мюлк 
министерствосуну Битимлилик, 
химизация эм битимлени къору-
улау жаны бла департаментини 
вице-директору Пётр Чекмарёв 
келгендиле. Минеральные Воды 
аэропортдан къонакъла тюзюн-
лей Чегем районну Лячинкъая 
элини къатында «Аламат» терек 
бахчачылыкъ обществогъа бар-
гъандыла. Аланы биргелерине уа 
КъМР-ни Параментини башчысы 
Чеченланы Ануар, республиканы 
Правительствосуну Председатели 
Руслан Хасанов, КъМР-ни эл мюлк 
министри Альберт Каздохов да 
болгъандыла.

Къонакълагъа чекленнген жуу-
аплылыгъы болгъан обществону 
генеральный директору Руслан 
Назранов тюбегенди эмда мюл-
кню юсюнден, кёп юлгюле да  
келирип, хапар айтханды. Николай 
Фёдоров тереклени бир кибик ариу 
ёсгенлерине, тёгерекде тизгинли-
ликге да эс бургъанды. «Жолну 
узунуна терек бахчаланы кёрюп 

2 бет

Жан ауурутуу 
тёре ёчюлмегенди

2 бет

Шимал Кавказ
кюн сайын

аны ючюн къолдан келгенин 
аямазлыгъын белгилегенди: 
«Манга, кёпле суннганча, бу 
тюрлениуле бла байламлы бир 
файда да тюшерик тюйюлдю. 
Ол угъай, биз къырал теле-
каналгъа техника, транспорт 
жаны бла да болушурукъбуз».      

Жыйылыугъа чакъырыл-
гъанланы санында Асламлы 
информация органла, жама-
уат эмда дин организацияла 
жаны бла министрни орунба-
сары Гыллыланы Ахмат да бар 
эди. «2015 жылда аналоговый 
телевиденияны кетерликдиле. 
Аны ючюн мадарла этмесек, 
информация бериу жаны бла 
башха регионладан артха къа-
лыргъа къоркъуулуду, битеу-
россей информация медиа-
рынокга да кирлик тюйюлбюз.

Бусагъатда уа бизни кесибиз-
ни 24-сагъатлыкъ каналыбыз-
ны къурар онгубуз барды. Бу 
проектни жашауда бардырыу 
бла ишчи къауум кюрешеди. 
Не тюрлю иги предложениягъа 
да эс бурлукъбуз, телевеща-
нияны игилендириу жаны бла 
бирге ишлерге да хазырбыз»,-
дегенди ол. 

Жыйылыуну ахырында анга 
къатышханла, битеу оюмланы 
эсге алып, эки каналны кюч-
лерин бирикдириу жаны бла 
проектни къабыл кёргендиле.

КУЛЬЧАЛАНЫ Зульфия.    

Министр качестволу продукция чыгъаргъанлагъаМинистр качестволу продукция чыгъаргъанлагъа
ахча болушлукъ этиллигин айтхандыахча болушлукъ этиллигин айтханды

Нальчикни сют комбинатында.Нальчикни сют комбинатында.

Хазыр продукция.Хазыр продукция.

Туристлени къаууму Къайсынны арбазында.Туристлени къаууму Къайсынны арбазында.

келдик. Сиз аланы алмаланы, ала-
дан этилген джемни, вареньяны 
асыры бек жаратханданмы огъесе 
жаз башында тереклени чакъгъан-
ларына къараргъа сюйгенигиз 
ючюнмю жаясыз?» - деп соргъан-
ды министр, ышара. Ол аны ойнап 
соргъанлыкъгъа, Руслан Назранов 
бек толу жууап бергенди, адам-
ларыбызны химиясы болмагъан 

алмала бла жалчытыр ючюн, 
алгъанбыз бу ишни къолгъа, деп.

Россейли министр эм аны бир-
гесине келгенле 2011 эмда 2012 
жылланы тирликлерин къолларына 
алып, ийисгеп, ашап да кёрген-
диле. Николай Васильевич: «Бу 
алмала тыш къыралладан келти-
рилгенледен эсе кёп да татыулу-
дула. Ала алманы сакълар ючюн, 

химия затла жагъадыла тышына, 
сиз а къалай сакълайсыз?»- деп 
соргъанында, мюлкню таматасы: 
«Биз продукцияны, алгъынча агъ-
ач ящикледе сакъламайбыз, энчи 
тарабыз барды. Алада алмала 
кибик, хобуста, картоф да бек иги 
сакъланадыла»,- деп жууаплагъан-
ды. Андан сора да, ол алма терекле 
80 гектар жерде ёсдюрюлгенлерин, 
тирлик жыяргъа уа эллиле, ол сан-
да пенсиячыла да, тири къатыш-
дырылгъанларын айтханды. Бир 
гектардан 50 тонна тирлик алынн-
ганын, продукция республикада, 
Москвада, Санкт-Петербургда, 
Россейни башха регионларында да 
сатылгъанын билдиргенди. 

-Мында ишни сюйген, аны эбине 
тюшюнюрге да итиннген адамла 
ишлейдиле,- деп къошулгъанды 
сёзге Мичуринск шахарда терек 
бахчачылыкъны битеуроссей ин-
ститутуну профессору, РАН-ны 
академиги Владимир Гудковский.- 
Ала ёсдюрген алмала адамны са-
улугъуна бек хайырлыдыла. Алада 
оксидантла жокъдула, жашай ту-
рургъа, кёп жашаргъа да сюйгенле 
бу алмаланы ашасынла.

Алайдан даражалы делегация 
Чегем районда «Агро-Союз» мал-
чылыкъ комплексни кёре баргъан-

дыла. Анда болумгъа къарап, 
битеу ишле да тыш къыраллы 
технологияла эм техника бла 
тамамланнганларын жаратхан-
дыла. Тёгерекде тазалыкъгъа, 
мешхут ийис болмагъанына сей-
ир этгендиле.

Малчы комплекс бла келгенле-
ни аны генеральный директору 
Анзор Мальбахов шагъырей эт-
генди. Ол малла тургъан орунла-
ны, ала къалай сауулгъанларын 
да кёргюзтгенди. Ол билдирге-
нича, комплексде ишлегенле 
алай кёп тюйюлдюле. Нек де-
генде жумушланы асламысы 
компьютерлени болушлукълары 
бла тамамланыладыла. Ийнекле 
уа АБШ-дан келтирилгендиле. 
Ала мында 1350 боладыла. Бир 
ийнекден 30-32 килограмм сют 
алып тургъандыла. 

Къонакъла малчыла ауузланн-
ган жерге да киргендиле, анда 
алмадан этилген компотдан да 
ичгендиле. Министр мюлкде 
уруннган тиширыула бла да 
саламлашып, аланы жашау къо-
лайларындан, иш хакъларындан, 
ишчи болумларындан да хапар 
соргъанды.

КъМР-ни Урунуу эм социаль-
ный айнытыу министерствосуну 
башламчылыгъы бла бусагъатда 
республикада «Инвалидлеге бо-
лушлукъ этиу» деген  онкюнлюк 
бардырылады. Аны бла байлам-
лы тиширыуланы Нальчик шахар 
совети Лидия Дигешеваны эм 
аны орунбасары Эмма Карда-
нованы башчылыгъында «Жа-
шауу андан ары бардырылгъан 
юй» деген жандауурлукъ акция 
къурагъанды эмда орта кюн  
Вольный Ауулгъа психоневроло-

Къабарты-Малкъар Республиканы Парламентини тёртюнчю чакъырылыууну депутаты
Бирюк Александр Анатольевични регистрация этиуню юсюнден

Къабарты-Малкъар Республиканы Айырыу комиссиясыны
Б Е Г И М И

2012 жылда 4-чю декабрьде         Нальчик ш.               №47/2-5

баргъан кюн ары дагъыда Чегем 
районну культура арасыны келе-
чилери, Нальчикде 3-чю номерли 
орта школну окъуучулары бла 
устазлары, башхала да келген 
эдиле.Чегемлиле апельсинле, 
мандаринле, алмала, картоф 
да келтиргендиле. Аланы аламат 
концерт программалары да бар 
эди. Школчула уа «ZANUSSI» 
пылесосладан ючюсюн саугъа 
этгендиле. Ала дагъыда интер-
натчыланы алларында жырлагъ-
андыла, аланы биргелерине теп-

Жан аурутуу
тёре ёчюлмегенди

Регионда газ тартыу токъсан процентге жетгенди

Россейни правительствосу бу жууукъ заманда бардырлыкъ 
жыйылыуунда Север-Кавказ федеральный округну 2025 

жылгъа дери айнытыу жаны бла къырал программаны проектин 
сюзерикди. Аны юсюнден Россейни премьер-министри Дмитрий 
Медведев СКФО-ну отлукъ-энергетика комплексин айнытыугъа 
жораланнган жыйылыуда айтханды. Кабинетни башчысы жый-
ылыугъа келгенлени эслерин бу затха бургъан эди-регионнга 
газ тартыуну программасыны чеклеринде СКФО-гъа бу арт 6 
жылда 11 миллиардха жууукъ сом инвестицияла берилгендиле. 
«Орта эсеп бла айтханда регионнга газ тартыу ишле 90 процентге 
тамамланнгандыла»,-дегенди ол. Медведивни оюмуна кёре, ол 
ахшы жетишимди, нек дегенде ол шарт социальный борчланы 
эмда жарашдырыучу промышленностьну айнытыугъа бек ахшы 
себеплик этерик шартды. 

Электричество тёрт процентге ёсерикди

Бу республикада бу жууукъ 7 жылда электричествону алыу, 
алгъадан белгиленнгенине кёре, жыл сайын 3,94 процентге 

кёбейе барлыкъды, дегенди ИТАР-ТАСС къурагъан конференци-
яда «ФСК ЕЭС» ОАО-ну перспектив айнытыу жаны бла департа-
ментини начальниги Олег Клинков.Быллай ёсюу республиканы 
промышленностьну эмда жашау секторуну айнырыкъларына 
шагъатлыкъ этеди, деп чертгенди ол. Дагъыстанны ФСК ЕЭС 
сеть комплексине капитал салымла 2012 жылны 9 айында 1,8 
миллиард сом болгъандыла. РФ-ни Энергетика министерство-
суну программасына тийишлиликде республиканы электросеть 
комплексине 2013-2017 жыллада 4,6 миллиардха жууукъ сом 
берилликди. 

Тёлеуле низамны правону къоруулаучу
органланы себепликлери бла бегитиу

Шимал Кавказда тёлеуле жаны бла дисциплинаны правону 
сакълаучу органланы эм шёндюгюлю технологияланы бо-

лушлукъларын кючлерге деген умут барды. Аны юсюнден РФ-ни 
премьер-министри Дмитрий Медведев СКФО отлукъ-энергетика 
комплексин айнытыуну вопросларына жораланнган жыйылыуда 
айтханды эм былай чертгенди - электрокюч ючюн тёлеуню болу-
му регионда кризис халгъа жетип турады. Гарантияланы берген 
поставщиклени ёнкючлери 20 миллиарддан артыкъ  сомгъа жет-
генди. Уллу бузукъчула ишлерине правону  къоруулаучу органла 
къараргъа керекдиле эм тёлеуле жаны бла низамны тийишли 
халгъа келтирир ючюн, къыйматлы мадарла этилирге керекдиле, 
дегенди ол. «Эсеп тап жюрютюлюр ючюн, шёндюгю технологи-
яланы хайырланмай амал жокъду, сёзсюз, тёлеулени тергеуде 
ачыкълыкъ болургъа керекди,-дегенди премьер.-Ёнкючлени 
кеслерине алыргъа кюрешген тюрлю-тюрлю фирмаланы артда 
уа кеслерин банкрот этгенлени юслеринден сёз къаты барыргъа 
керекди»,-дегенди Дмитрий Медведев. 

Плёнканы хазырлагъан заводну мурдору

Ростов областьда Шахты шахарда тышлыкъ плёнканы чыгъ-
арлыкъ заводну мурдоруну биринчи  чыпыны тюбюне, моне-

та ахча салынып, башланнгандыла къурулуш ишле. Аны юсюнден 
корреспондентге регионну администрациясыны келечиси айт-
ханды. Аны айтханына кёре, 3,9 миллиард сом багъасы болгъан 
проектни жашауда «Группа Мегаполис» кёп профильли холдинг 
бардырлыкъды. «Завод ООО Вотерфолл Про» деген предприятие 
биоксольно-ориентированный полипропилен плёнканы (БОПП) 
чыгъарлыкъды. Андан аш-азыкъ затланы эм башха товарланы 
чулгъаучу материалла  жарашдырыллыкъдыла. Заводну бел-
гиленнген жыллыкъ производство кючю 60 минг тонна продук-
цияды, дегенди источник.  Продукция 2014 жылда чыгъарылып 
башланырыкъды. 

Мурдорну салыугъа жораланнган ишлеге къараргъа келген 
промышленность сатыу-алыу федеральный министр Денис Ман-
туров айтханнга кёре, бу производство нефтехимия промышлен-
ностьну айнытыугъа уллу себеплик этерикди. 

Финли ювенал органларыны оноуларына къажау

Коммунисты России» партияны Краснодар бёлюмюню 
Къобанда жашагъан адамланы Финляндияда этилген 

затланы сатып алмазгъа чакъырады. Регионну шахарларында 
аны бла байламлы пикетлени бардырыргъа белгиленнгенди. 
«Пикетле финли товарланы сатхан тюкенлени къатларында 
къуралырыкъдыла»,-дегенди ИТАР-ТАСС-ха партияны бёлюмюню 
информация иш жаны бла секретары Дмитрий Печинский. 

Акция финли социальный службаланы россейли тиширыу 
Анастасия Завгородняяны эм аны баш иесин опекун эркинликле-
рин сыйырыргъа эм аланы тёрт сабийлерин ёсдюрюрге башха 
юйюрге берирге деген оноугъа къажау халда бардырылады. Бу 
къыралны ювенал органлары этген оноуну законсузлугъу битеу 
чеклени юслери бла атлагъанды. Биз кесибизни тыш къыраллада 
гражданларыбызны праволарын къорууларгъа сюе эсек, Россей-
ни акъылбалыкъ болмагъан жаш адамларын къадарларына тий-
ишлисича эс бурургъа керекбиз»,-деп айтылады обращенияда. 

Орамланы атларын болжал халда тюрлендирликдиле

Къара тенгизни жагъасындагъы Новороссийск шахарда 
5  ара орамны атларын байрамны аллында болжал халда 

тюрлендирирге оноу этилгенди, дегенди ИТАР-ТАСС-ха Цен-
тральный районну администрациясында. «Быллай къужур 
оноуну мураты новороссийскечилени эм къонакъланы байрам 
халларын кетериудю»,-дегенди администрацияны келечиси.

Алайды да, Жангы жылны  биринчи кюнлеринде Советлени 
орамларыны аты Праздничные Огоньки деген атлы боллукъду. 
Переулок Ленина-Улица Дедов Морозов, Энгельсни орамы-Сне-
говиклени орамлары, Новороссийская республиканы орамы-ули-
ца Подарков, Мысхакское шоссе уа-улица Снежинок боллукъду. 

Потребитель рынокну предприятияларыны араларында уа юй-
лени, тюкенлени витриналарын, киоскланы, офислени эм тий-
реледе орамланы айбатлау жаны бла конкурс бардырыллыкъды. 
Районда жашагъан адамла уа арбазланы, балконланы айбатлау 
жаны бла ишлени этерикдиле. «Шахарны бек сыйлы къонагъы, 
бизге бек терк жюрюген катер бла келлик Дед Морозну ыразы 
этер ючюн, ол Новороссийскени сюер ючюн, къолубуздан кел-
генни этерикбиз»,-дегендиле администрацияда.

Уллу коммерция банкны тонаудан къутхаргъандыла

Ингушетияны Малгобек районунда Нижние Ачалуки элинде 
спецоперация бардырылгъан заманда биргелерине сауут-

лары эм гранаталары болгъан юч адам тутулгъан эди»,-дегенди 
Россейни МВД-сыны пресса - арасыны келечиси. Полицияда айт-
ханларыча, ол аманлыкъчыла уллу россейли коммерция банкны 
филиалына чабыуул этер, андан ахчаны тонар муратда эдиле. 

Операцияны кезиуюнде аманлыкъчыладан бирлери, 1986 жыл-
да туугъан боевик, кесинде болгъан устройствону чачдырып, кеси 
кесин ёлтюрген эди, деп чертгенди РФ-ни МВД-сыны келечиси. 
Банкны филиалыны управляющийи да, осколкала тийип жаралы 
болгъан эди, больницагъа тюшгенди. 

1987 эм 1988 жыллада туугъан эки аманлыкъчы тутулгъандыла, 
полицияны бёлюмюне элтилгендиле, аладан керох, бир ненча 
магазин гранатала сыйырылгъандыла. 

Бузукъчуланы жууапха тартадыла

Газпром межрегионгаз Майкоп» ООО-ну специалистлери 
газ трассагъа эркинсиз къошулгъан ызланы тапхандыла, 

Адыгеяда Тахтамукайский районда Шенджий ауулда жашагъан 
аллай уручуланы тутхандыла. Жылны башындан бери ол тюрлю 
бузукълукъла этгенлери ючюн правону къоруулаучу органлагъа 
137 иш берилгенди,  административный бузукълукъла этген 
100-ден артыкъ адамгъа протоколла жарашдырылгъандыла, 55 
абонент газ трубагъа эркинликсиз къошулгъанлары ючюн, сюд 
бла административный жууапха тартылгъандыла, этген хатала-
ры ючюн ахча тёлерге керекдиле. Алай бла тёленнген ахча 1,5 
миллиондан артыкъ сом болгъанды. Башда айтылгъаныча бу-
зукълукъланы этгенле (газ трубагъа эркинликсиз къошулгъанла) 
Адыгеяны Кошехабль эм Тахтамукай районларында бютюнда 
кёпдюле. 

Къабарты-Малкъар Республиканы Парламентини тёртюнчю чакъырылыууну депутатына кандидатха  «Справедливая Россия» политика партияны Къабарты-Малкъар Республикада регион 
бёлюмю кёргюзтген кандидатланы тизмесине кёре регистрация этилген депутатны бош болгъан мандатын
Кертбиева Мадина Малиловнагъа бериуню юсюнден

Къабарты-Малкъар Республиканы Айырыу комиссиясыны
Б Е Г И М И

Къабарты-Малкъар Республиканы Парламентини тёртюнчю чакъырылыууну депутатына кандидатха «Спра-

Къабарты-Малкъар Республиканы Парламентини тёртюнчю чакъырылыууну
депутаты Кертбиева Мадина Малиловнаны регистрация этиуню юсюнден

Къабарты-Малкъар Республиканы Айырыу комиссиясыны
Б Е Г И М И

2012 жылда 4-чю декабрьде       Нальчик ш.                  №47/4-5

Къабарты-Малкъар Республиканы Парламентини тёртюнчю чакъырылыууну депутатына
андидатха «Единая Россия» Битеуроссей политика партияны Къабарты-Малкъар регион
бёлюмю кёргюзтген кандидатланы тизмесине кёре регистрация этилген депутатны
бош болгъан мандатын Бирюк Александр Анатольевичге бериуню юсюнден

Къабарты-Малкъар Республиканы Айырыу комиссиясыны
Б Е Г И М И

2012 жылда 4-чю декабрьде           Нальчик ш.              №47/1-5

Къабарты-Малкъар Республиканы Парламентини 
тёртюнчю чакъырылыууну депутатына кандидатха  
«Единая Россия» Битеуроссей политика партияны 
Къабарты-Малкъар регион бёлюмю кёргюзтген 
кандидатланы тизмесине кёре айырылгъан Марьяш 
Ирина Евгеньевнаны депутат полномочиялары бол-
жалдан алгъа тохтатылгъанлары бла байламлы эмда  
«Къабарты-Малкъар Республиканы парламентини 
депутатларын айырыуну юсюнден» Къабарты-Мал-
къар Республиканы 2008 жылда 5-чи августда чыгъ-
арылгъан 56-РЗ номерли Законуну 68-чи статьясыны 
6-чы кесегине тийишлиликде Къабарты-Малкъар 

Республиканы Айырыу комиссиясы бегим этеди:
1.Къабарты-Малкъар Республиканы Парламенти-

ни тёртюнчю чакъырылыууну депутатына кандидатха  
«Единая Россия» Битеуроссей политика партияны 
Къабарты-Малкъар регион бёлюмю кёргюзтген 
кандидатланы тизмесине кёре регистрация этилген 
депутатны бош болгъан мандатын Бирюк Александр 
Анатольевичге (№66) берирге.

2.Бу бегимни асламлы информация органлада 
басмаларгъа эмда Къабарты-Малкъар Республи-
каны Айырыу комиссиясыны Интернет сайтына 
салыргъа.

Айырыу комиссияны Председатели                                                          В.М.ГЕШЕВ
Айырыу комиссияны Секретары                                                         АТМЫРЗАЛАНЫ И.А.

Къабарты-Малкъар Республиканы Айырыу комис-
сиясыны «Къабарты-Малкъар Республиканы Пар-
ламентини тёртюнчю чакъырылыууну депутатына 
кандидатха  «Единая Россия» Битеуроссей политика 
партияны Къабарты-Малкъар регион бёлюмю кёр-
гюзтген кандидатланы тизмесине кёре регистрация 
этилген депутатны бош болгъан мандатын Бирюк 
Александр Анатольевичге бериуню юсюнден» 2012 
жылда 4-чю ноябрьде чыгъарылгъан 47/1-5-чи но-
мерли бегимине таянып эмда «Къабарты-Малкъар 
Республиканы Парламентини депутатларын айыры-
уну юсюнден» Къабарты-Малкъар Республиканы 
2008 жылда 5-чи августда чыгъарылгъан 56-РЗ 

номерли Законуну 68-чи статьясыны 3-чю кесегине 
тийишлиликде Къабарты-Малкъар Республиканы 
Айырыу комиссиясы бегим этеди:

1.Къабарты-Малкъар Республиканы Парламен-
тини тёртюнчю чакъырылыууну депутаты Бирюк 
Александр Анатольевични регистрация этерге.

2.Къабарты-Малкъар Республиканы Парламен-
тини регистрация этилген депутатына ол айырыл-
гъанына шагъатлыкъ этген удостоверение берирге.

3.Бу бегимни асламлы информация органлада 
басмаларгъа эмда Къабарты-Малкъар Республи-
каны Айырыу комиссиясыны Интернет сайтына 
салыргъа.

 Айырыу комиссияны Председатели                                                         В.М.ГЕШЕВ
Айырыу комиссияны Секретары                                                         АТМЫРЗАЛАНЫ И.А.

ведливая Россия» политика партияны Къабарты-
Малкъар Республикада регион бёлюмю кёргюзтген 
кандидатланы тизмесине кёре айырылгъан Сидорук 
Павел Фёдоровични депутат полномочиялары бол-
жалдан алгъа тохтатылгъанлары бла байламлы эмда 
«Къабарты-Малкъар Республиканы Парламентини 
депутатларын айырыуну юсюнден» Къабарты-Мал-
къар Республиканы 2008 жылда 5-чи августда чыгъ-
арылгъан 56-РЗ номерли Законуну 68-чи статьясыны 
6-чы кесегине тийишлиликде Къабарты-Малкъар 
Республиканы Айырыу комиссиясы бегим этеди:

1.Къабарты-Малкъар Республиканы Парламентини 

тёртюнчю чакъырылыууну депутатына кандидатха  
«Справедливая Россия» политика партияны Къа-
барты-Малкъар Республикада регион бёлюмю кёр-
гюзтген кандидатланы тизмесине кёре регистрация 
этилген депутатны бош болгъан мандатын Кертбиева 
Мадина Малиловнагъа (№10) берирге.

2.Бу бегимни асламлы информация органлада 
басмаларгъа эмда Къабарты-Малкъар Республиканы 
Айырыу комиссиясыны Интернет сайтына салыргъа.

 А й ы р ы у  ко м и с с и я н ы  П р е д с е д ате л и                                                         
В.М.ГЕШЕВ

А й ы р ы у  к о м и с с и я н ы  С е к р е т а р ы                                                         

АТМЫРЗАЛАНЫ И.А.

Къабарты-Малкъар Республиканы Айырыу комис-
сиясыны «Къабарты-Малкъар Республиканы Парла-
ментини тёртюнчю чакъырылыууну депутатына кан-
дидатха  «Справедливая Россия» политика партияны 
Къабарты-Малкъар Республикада регион бёлюмю 
кёргюзтген кандидатланы тизмесине кёре регистра-
ция этилген депутатны бош болгъан мандатын Керт-
биева Мадина Малиловнагъа бериуню юсюнден» 
2012 жылда 4-чю ноябрьде чыгъарылгъан 47/1-5-чи 
номерли бегимине таянып эмда  «Къабарты-Мал-
къар Республиканы Парламентини депутатларын 
айырыуну юсюнден» Къабарты-Малкъар Республи-
каны 2008 жылда 5-чи августда чыгъарылгъан 56-РЗ 

номерли Законуну 68-чи статьясыны 3-чю кесегине 
тийишлиликде Къабарты-Малкъар Республиканы 
Айырыу комиссиясы бегим этеди:

1.Къабарты-Малкъар Республиканы Парламенти-
ни тёртюнчю чакъырылыууну депутаты Кертбиева 
Мадина Малиловнаны регистрация этерге.

2.Къабарты-Малкъар Республиканы Парламен-
тини регистрация этилген депутатына ол айырыл-
гъанына шагъатлыкъ этген удостоверение берирге.

3.Бу бегимни асламлы информация органлада 
басмаларгъа эмда Къабарты-Малкъар Республи-
каны Айырыу комиссиясыны Интернет сайтына 
салыргъа.

Айырыу комиссияны Председатели                                                          В.М.ГЕШЕВ
Айырыу комиссияны Секретары                                                         АТМЫРЗАЛАНЫ И.А.

Ахыры. Аллы 1-чи бетдеди.

Министр качестволу продукция чыгъаргъанлагъа
ахча болушлукъ этиллигин айтханды
Компьютерни къатына барып,  
ийнеклени сауулгъанларына да 
къарагъанды. Ол технология да 
бек сейирликди. Ийнекле  тёгерек 
айланнган агрегатны юсюнде кези-
улерин сакълайдыла, заманы жет-
генлей а хар бири кесин саудурады.

Мюлкню таматасы мындан 
ары планлары бла шагъырей 
этгенде, Николай Фёдоров  ке-
лир жылдан башлап эл мюлк  
продукция чыгъарыу бла кю-
решгенлеге субсидияла тёлени-
риклерин билдиргенди. Аладан 
жаланда бир зат изленеди – хар 
жаны бла да тынгылы продукция 
чыгъарыргъа, деп къошханды.

РФ-ни эл мюлк министрни 
республикада болгъан биринчи 
кюню Нальчикде «Молочный 
продукт» заводха барыу бла 
бошалгъанды. Аны генеральный 
директору Шамсудин Якубов  
сютню фермер мюлкледен эм 
энчи иеледен да алгъанларын, 
ол бийик качестволу богъанын 
да айтханды. Республикада 
болгъан «Агро-Союз», дагъыда 
аллай башха фермерле кел-
тирген сют а азлыкъ этгенине 
да тарыкъгъанды. «Анга да 
къарамай, комбинат 150 тюрлю 
продукция чыгъарады. Аланы 
араларында къаймакъ, айран, 

сют, бишлакъ, хумжу, дагъыда 
башхала качестволары бла атла-
рын айтдыргъандыла»,-дегенди.

Аны айтханы тюз болгъанын 
бла къалгъанын а къонакъла кес-
лери да кёргендиле.Сют жараш-
дырылгъан, пакетлеге къуюлгъан 
цехлеге баргъандыла, алада иш-
легенле бла тюбешгендиле, обо-
рудованиягъа да къарагъандыла. 
«Мында ишлени 30 процентге 
жууугъун техника тамамлай-
ды, адам къол хазна тиймейди. 
Алайды да, продукциябыз хар не 
жаны бла да айырмалыды»,-деп 
билдиргенди мюлкню таматасы.

«Альпийская корова» деб а нек 
атагъансыз сют продукциягъыз-
гъа»,- деген соруугъа, Якубов 
былай жууаплагъанды: «Тенгизни 
башында 2000-метр бийикликде 
болгъан жайлыкълада  отлагъ-
ан эм ол жерледен жыйылгъан 
биченни ашагъан  ийнеклени 
сютлеринден этиледи да андан».

Ол дагъыда аланы продукция-
ларыны жарымы республиканы 
кесинде, къалгъаны уа заводну 
Махачкъаладан башлап Ростов 
областьха дери кёп жерледе ор-
налгъан  15 тюкенинде сатылгъа-
нын, Москвагъа да жиберилгенин 
билдиргенди. Къыралыбызны ара 
шахарында уа аны сатыу бла 156 
адам кюрешеди, дегенди. 

Директор россейли министрден 

кесини жарсыуун да жашырмагъ-
анды. Ала чыгъаргъан качестволу 
продукцияны сатыу-алыу арала 
артыкъ ыразы болмай алгъанла-
рын айтханды. «Ахшы продукция 
учуз болмайды, кёпле уа аны уна-
майдыла. Алай биз, анга да къа-
рамай, производствону къурай 
барабыз, заводну тапландырып 
бошагъанбыз. Мындан ары кёп 

сырьё келирин сакълайбыз. Биз-
деча оборудование бла АБШ-да 
эм Сауд Аравияда да ишейдиле, 
Россейде уа биз биринчиле-
биз. Кесибиз да къаллай болса 
да аллай техниканы алыргъа 
ашыкъмайбыз, багъасына къа-
рамайбыз, ол качестволу болсун 

ансы»,- деп къошханды. 
Россейли министр комбинатны 

лабораториясында да болгъан-
ды. Саулай комбинатда кёргенин 
жаратханды, ыразы болгъанын 
айтханды. 

ХОЛАЛАНЫ Марзият.
Суратланы автор алгъанды.

гия диспансерге саугъала элтип 
баргъанды.  

Пенсиячыланы союзуну ре-
спубликалы бёлюмюню пред-
седатели Черкесланы Георгийни 
атындан уллу экранлы плазмен-
ный телевизорну бере, Лидия 
Дигешева ол не ахчагъа алынн-
ганын билдиргенди. «РФ-ни 
Пенсиячыларыны союзларыны 

сегендиле, алай бла саусузланы 
кёллерин кётюргендиле. 

Диспансерни директору Юсю-
планы Хасан келгенлеге уллу 
ыспас этгенди. «Мында жыл 
санлары онбешден алтмышха 
жетгенле турадыла. Аланы кюнн-
ге тёрт кере ашатадыла. Алагъа 
деп терк-терк тюрлю-тюрлю 
байрамла къуралып бардыры-

араларында конкурс-къарау 
бардырылгъанды да, анда бизни 
бёлюмюбюз хорлап, грант къол-
лу болгъанды. Телевизор ма анга 
алыннганды»,- дегенди. 

Ол дагъыда бу акция бир кюн 
бла чекленип къалмазлыгъын 
айтханды. «Жашауугъузну аз 
да женгил, жарыкъ этер ючюн, 
къолубуздан келгенни аярыкъ 
тюйюлбюз»,- деп къошханды.

Тиширыуланы Нальчик шахар 
советини члени Темиржанланы 
Жансурат бла аны келини На-
жабат интернатчылагъа кеслери 
сатып алгъан жылы кёлекле  кел-
тиргендиле. Батчаланы Алий бла 
юй бийчеси Халимат зефирле 
алып бергендиле. 

Советни членлери диспансерге 

ладыла. Алай сизни ма былай 
жокълагъаныгъыз алагъа неден 
да иги кёрюнеди»,- дегенди. 

Биз диспансерден чыгъып  
бара тургъанда, ары къолларын-
да уллу сумкалары бла дагъыда 
бир къауум адам келе эди. Ол 
шарт къарыусузгъа жан аурутуу 
бизни халкълагъа не заманда да 
тёре болгъанын, ол ёчюлмегенин 
кёргюзтеди.

ДАЛХАТЛАНЫ Марзият.
СУРАТЛАДА: саугъаланы 

келтиргенле Эмма Кардано-
ва, Темиржанланы Жансурат; 

интернатчыла тепсейдиле, 
ойнайдыла.

Суратланы автор алгъанды.     

«

«

«

«Агро-Союз» комплексде ийнеклени саугъан «карусель».



                                

32012 жыл, 12-чи декабрь
Интернет-версия: zaman.smikbr.ru

Ахыры  4-чю бетдеди.

Тарых эм шёндюгю заман

ЭСДЕ ТУТУУ

ГАЗЕТДЕ ЧЫКЪГЪАН МАТЕРИАЛНЫ ЫЗЫНДАН

Алийланы Тамараны тынгы-
сызлыгъы бошдан тюйюлдю. 
Жазма тилибизге иги кёл 
салып къарасакъ, ол кеси-
ни алгъындан келген шаты-
клыгъын, тюз эм ариу сёз эки-
лишлерин тас эте баргъаннга 
ушайды. Аланы орунларына 
орус сёзле, аланы малкъар 
тилге тюз да болгъаныча 
кёчюрюу кенг жайыла бара-
дыла. 

Кёплени кёллерине биз 
тауча сёлешебиз деп да келе 
болур. Алай ала жангыл-
гъан этедиле. Орус сёзлени 
таучагъа кёчюрюп айтхан-
лыкъгъа, ол малкъар тил 
болмайды. Къалыу баладан 
бери айтыла келген ангы-
ламла магъаналарын тас 
этедиле. Сёз ючюн, «былтыр» 
дерни орунунуна «озгъан 
жыл» (прошлый год) деп, аны 
тюзге санайдыла. «Быйыл» 
да «юсюбюзде жылгъа» тюр-
леннгенди.

Аллай юлгюле кёпдюле. 
Аланы къайсы бирин айтхын. 
Мени артыкъда бек жарсыт-
хан а сёзлени болушлада 
тюрлениулериди. Интелли-
генцияны хайт деген адамла-
рыны тауча сёлешгенлерине 
тынгыласанг, ала орус тилни 
падежлерин малкъар тилни 
болушлары бла къатышды-
радыла. «Аслан, барчы, Му-
хамматха бир сор, ол тамбла 
къошха тебиреймиди»,- деп, 
тауча айтырны орунуна «Му-
хамматдан сор...»,- дейдиле. 

Кертиди, хар суратчы да гинжиле 
бла кюрешмейди, аны кереги да бол-
маз. Алай ала къолдан уста болгъан-
лары себепли эски мебельге, башха 
юй кереклеге жангы жашау бере 
билгенлери уа белгилиди. Кёрмючде 
аллай хунер Имарада болгъанын 
суратчы Юсуф Эркенов айтханды. 
Баям, кёплеге жангылыкъ эди Акъ-
къызланы къызлары быллай ишле 
бла къууандырлыгъы. Аны сылтауу 
мында болур. 

Арт жыллада жаш художникле, 
тюрлю - тюрлю проектлеге къаты-
шып, кеслерин кёп ызлада сынаргъа 
излейдиле. Имарадан соргъанымда, 
ол гинжиле ишлерге не заманда да 
сюйгенин, андан уллу зауукълукъ 
тапханын да айтханды.  Къыз кесини 
чыгъармачылыгъында жаланда жу-
мушакъ затланы хайырланады. Биз 
мында жастыкъчыкълагъа жууукъ, 
ичлери жюнден неда башха жуму-
шакъ затладан толгъан, тышлары 
бла уа мультфильмлени жигитлерине 
ушагъан жаныуарланы, адамчыкъла-
ны  кёребиз. Ала Имараны фантазия-
сында туугъан гинжиледиле. Жарыкъ 
къызчыкъла, чычханчыкъла, гаккыда 
олтургъан эр киши, тепсеуге баргъан-
ла, чыпчыкъ балала, дагъыда башха 
гинжиле да тюбейдиле бизге мында. 

Мени оюмума кёре, была муль-
тфильмлени жигитлерине жууукъ-
дула. Ол алгъыннгы Совет Союзну 
заманында болуучу ариу, художникле 
ишлеген мультиклеге угъай, куколь-
ный жигитлеге. Аланы бу жангы арт 
– центрни залында хар бирини ич 
дуниясына, тутхан магъанасына кёре 

Черкесланы Барисбийни 
жашы Исса бла мен бирин-
чи классдан башлап бий-
ик билим алгъынчы бирге 
окъугъанбыз. Бизни бир 
бирибизден онюч жылгъа 
кёчгюнчюлюк айыргъан 
эди. Андан къалгъан жыл-
ланы ичинде ол дуниядан 
кетгинчи (жаннетде жатсын!) 
жашауубуз бёлюнмей бар-
гъанды.

Исса бла мен пединсти-
тутну хазырлаучу курслагъа 
жюрюгенде, общежитде 
бир отоуда тургъанбыз. 
Университетде заочно окъ-
угъаныбызда да, сессияны 
кезиуюнде бир ундурукъда 
жатып тургъанбыз. Черкес 
улу дуниясын алышханлы 
жыйырма беш жыл болду. 
Аны ачыкъ, халал жюреги 
пенсиягъа чыгъар жылында 
тохтагъан эди...

Иссаны эсиме тюшюрсем, 
башыма быллай сагъыш 
келеди: устазлыкъдан баш-
ха ишге жарарыкъ болурму 
эди ол? Угъай, мени шуёхум 
жаланда ол усталыкъгъа 
туугъан эди. Аныча, жууаш 
адамны табаргъа къыйынды. 
«Къой ауузундан чёп юз-
меген». Ачыуланнган, хыны 
сёлешген адети болмагъан.

Бир бирибизни сабийлик-
ден таныгъаныбыз себепли 
зауукълу, окъугъандан баш-
ха къайгъыбыз болмагъан 
жылларыбызны эсгерирге 
сюеме. Шёндю алаймыды, 
тюйюлмюдю, билмейме. Биз 
школгъа жюрюген заманда 
уа баш предметлеге орус тил 
бла математика саналыучу 
эдиле, алагъа бир кибик ху-
нерлери болгъан окъуучула 
бек аз эдиле. 

Башхача айтханда, орус 
тил тынч берилгенле башха-
дан  къарыусуз эдиле. Мен 
кесим да аллайладан эдим. 
Николай Константинович деп 
бир огъурсуз устазыбыз болу-
учу эди. «По моему предмету, 
математике, Кульбаев чисто 
посредственный ученик», - 
деген эди манга.

Дауум жокъду, керти айта 
эди. Иссаны уа дайым мах-
тап тургъанды: «Сен аламат 
математик боллукъса, башха 
жолну сайлама», - деучю эди 
анга. Черкес улу уа, керти да, 
онглу эди ол предметден. 
Алай ол орус тилден да клас-
сда кишиге оздурмагъанды. 
Диктантдан «бешден», «тёрт-
ден» башха белги алмаучу 
эди. Кесин жюрютюую бла да 
ол айырмалы эди. Дерследе 
тынч олтургъанды, устазла 
аны юлгюге келтиргендиле...

Туугъан жерибизден зор 
бла къысталгъаныбыз бла 
байламлы бизни муратла-
рыбыз толмадыла. Манга 
тарых факультетини биринчи 
курсундан ары окъургъа онг 

Ол устаз болуп туугъан эди

чыкъмады. Исса Орта Ази-
яда къыргъызлы сабийлеге 
орус тилден дерсле берип 
турду. Николай Константи-
нович айтханыча, математик 
болмады. Артда къайтхандан 
сора экибиз да университетни 
малкъар тил бла литература 
бёлюмюн бошадыкъ. Черкес 
улуну педагогика сынауу бар 
эди да, туугъан эли Къашхата-
уда школда ишлеп башлады. 

Устаз коллективде аны на-
мысы-сыйы жюрюгенди. Исса 
Барисбиевични дерслеринде 
сабийле шум болуп олтур-
гъандыла. Сиркиулюк этген 
сохтасына бир заманда да 
«тынч тур!» деп къычырмагъ-
анды. Къарамын анга бурса, 
тамам эди, ол эсгериу болгъа-
нын ангылагъандыла.

Исса керексиз дауурну, да-
улашны кёрюп болмагъанды. 
Къашхатауда орта школну 
директору болуп ишлеген 
жылларында устазланы къуру-
да сабырлыкъгъа, тёзюмлю-
люкге, бир бирлерине хурмет 
этерге чакъырып тургъанды. 
Устаз коллективлени арала-
рында бир бирлерине кёл-
къалдылыкъ, жарашмаулукъ, 
намыс этмеу, онг кёз бла 
къарамау дегенча затла бола 
тургъандыла. Аны себепли уа 
директоргъа да тынч тюйюл 
эди. Болсада ол кесини са-
бырлыгъы, тёзюмлюлюгю, 
адеплилиги бла юлгю кёр-
гюзтгенди. 

Оноучуну айтханы бир, этге-
ни башха болса, аны сёзюне 
киши да ийнанмайды. Мени 
шуёхум а аллайладан тюйюл 
эди. Аны себепли уа намысын 
жюрютгендиле. Исса Барис-
биевични эсгертиуюне сёз 
къайтаргъан адет жокъ эди 
коллективде. Аны юсюнде бир 
шарайыбын тапсала, анга хаз-
намы хурмет этер эдиле. Ол 
кеси ёмюрюнде ауузуна бир 
грамм аракъы алмагъанды, 
тютюн ичмегенди. 

Адамлыкъны баш белгиси 
ол тюйюлдю дерикле да та-

Иссаны атасы Барисбий-
ни, анасы Радиманы, ап-
пасы Байкъулну, ыннасы 
Къурманкъызны да таный 
эдим. Бары да ариу сёз-
лю, жууаш, огъурлу адамла. 
Къашхатауда Черек сууну 
жагъасында электростанция 
ишлегенлеринде, Байкъул, 
къой союп, илипин къазгъан 
тиширыулагъа азыкъ элтгени 
эсимдеди. 

Шуёхуму юй бийчеси Роза 
да (Чабдарладан) Черкес-
ланы кеслерине ушаш бир 
огъурлу адам болуп тюшген 
эди алагъа. Ахыр кюнле-
рине дери бир кере да бир 
бирни жюрегин къыйнамай, 
кёлюне тиер сёз айтмай, 
жашауларын алай оздургъан 
юйюрле кёп болмайдыла. Бу 
экиси уа бир бирлерине деп 
жаратылгъанла кибик эдиле. 
Роза район больницада баш 
медсестра болуп 50 жыл 
ишлегенди.

Сабийлери Лора, Майя, 
Гагарин космосха учхан жыл 
туугъан эгизлеге Юрий бла 
Герман атагъан эдиле. Па-
лахны къачан, къайдан кел-
лигин, бир Аллахдан башха, 
жан билмейди. Исса, сабий-
лерин сагъынса, Лора, Лора 
дегенлей туруучу эди. Ол 
кёзлеринден къыяулу бол-
гъандан сора Иссаны ыша-
рып кёрмегенме. Кетмей эди 
бетинден мудахлыкъ. Сурат 
кибик, ариу къызыны жар-
сыулу къадары ючюн тапхан 
болур эди атасы жюрек ауруу 
деп алай сунама.

Лора уа, насыпха, ман-
га болгъан кимге болгъан-
ды деп, къолларын бош-
лап, жашаудан тюнгюлюп 
къалмагъанды. Сокъурланы 
Битеуроссей обществосуну 
Къабарты-Малкъар регион 
организациясына талай жыл 
башчылыкъ этип келеди. 1996 
жылдан бери бу жаны бла  
Европа Союзуну  комиссия-
сыны члениди. Ишини юсю 
бла Москвагъа, тыш къырал-
лагъа да командировкагъа 
баргъан кезиулери боладыла. 
Къысха айтханда, жашаудан 
бир жанында къалмагъанды, 
кесини жерин тапханды.

Палах жангыз кеси келмей-
ди деп да, баям, тюз айта бо-
лурла. Лора алай болгъандан 
сора атасы ёлдю. Бираздан 
эгизледен бири Герман суугъа 
батды. Былтыр Лораны кичи 
эгечи Майя да ауушду. Школ-
да немис тилни окъута эди. 

Къалай кётюрдюнг, Роза, 
аллай бир къыйынлыкъны?! 
Жанынг темирденми эди 
сени? Лора бла Юра эм ту-
удукъларынг артынгда къал-
сынла! Андан башха, не зат 
тилерге билмейме санга, 
татлы шуёхуму юй бийчеси!

КЪУЛБАЙЛАНЫ Алий.

Кёрмюч

Диссертацияла, сёзлюкле бла тилибизни хазна сакълаялмакъ
Бу кюнледе бизни газетде ЮНЕСКО кафедраны 

Къарачай-Черкес къырал университетде филиа-
лыны таматасы, филология илмуланы доктору, 
профессор Алийланы Тамараны «Тилибиз бир эсе, 
аны жорукълары, мардалары некдиле башха?» 
деген статьясы басмаланнганды. Аны окъугъандан 
сора кесими энчи оюмуму айтыргъа кезлегенме.

Алай бла малкъар тилни бери-
учю болушу орус тилни иеликчи 
болушуна (родительный) тюр-
лендирилгенди.

Тилни ёлмей сакъланырын 
жаланда грамматика жорукъ-
ла бла жалчытыргъа къолдан 
келмезлиги баямды. Къалай-
алай болсада, сёзле тилде не 
къадар тазалай жюрютюлсе-
ле, ол заманда ол айный бар-
лыкъды. Бизде уа анга кёпле 
магъана бермейдиле. 

Мындан алда бир уллайгъан 
адам телевизорда сёлеше эди 
да, ана тилибизни тазалыгъ-
ына арталлыда магъана бер-
меди. Къарт анам, къарт атам 
дерни орунуна «бабушкам», 
«дедушкам» деп, бармагъа 
къойду. Аны тохтатып, былай 
айт деген болмады. Кёпле 
туудукълары бла ушакъ эте 
туруп, аппалагъа, ынналагъа 
орусча «деда», «баба», дей-
диле ансы, кесибизни сыйлы 
сёзлерибизни эслерине окъуна 
тюшюрмейдиле.

Бир кюн ахлубузну юйюне 
баргъаныбызда, быллай бир 
къужур былхымсызлыкъны 
кёрюп, жюрегим къыйналды.  
Юй бийче аш къангагъа азыкъ 
сала туруп,  сёзлерибизден 
бирин айтмады. «Къашыкъ» 
дерге ыйлыгъып, «ложка», 
«шорпа» дерге бюсюремей, 
«бульон», «ётмек» дерге сёз 
тапмай, «хлеб» деп, кесини 
«билимлилигин» кёргюзтген-
лей турду. Юйюрде уллу, гитче 
да анга сёз къошхан, аны тю-

зетген табылмады. Ма быллай 
юйюрледиле тилибизни ёлтюр-
люкле, жокъ этерикле да.

Мен къуруда сейир этген 
бир зат барды. Таулу атадан, 
анадан туугъан сабийни угъай, 
хайт деген жыл санда кишиле-
ни, тиширыуланы да кеслерин 
багъаламагъанлары, метеке 
кеси къабындан жийиргенн-
генча, башха тиллени ёрге 
салып, кеслерини ариулугъу, 
жумушакълыгъы бла, битеу 
дуниягъа айтылгъан тиллерин 
тёбен этгенлери.

Алийланы Тамара, ол зат-
ладан тергеу этип, кесини ста-
тьясында былай жазгъанды: 
«Белгилисича, тил бек алгъа 
миллетни мыйысында, сези-
минде ёледи. Алай бла алгъа 
миллет сезимле, сора тил 
къуруйдула, тил бла бирге уа 
миллетле да жокъ боладыла...»

Бизге уллу Аллах ариу да, бай 
да тил берип, биз а аны жю-
рюталмай эсек, кимди терс?! 
Бизге миллетлик ышанла керек 
болмагъаннга ушап турады. 
Бирлени хаталарындан саулай 
халкъгъа учузлукъ келеди. Анга 
къажау сюелир кюч къайдан 
табылсын. Биз кесибизни багъ-
аламасакъ, кимге керекбиз.

Былайда илму бла кюрешген 
алимледен, школлада, башха 
окъуу юйледе ишлеген устаз-
ладан да кёп зат къалады. 
Ана тилге аталып къаллай бир 
диссертацияла къорууланады-
ла. Аланы авторлары халкъны 
ичинде айланып, тилибиз къа-
лай азып баргъанына къайгъ-
ыргъанча кёрюнмейдиле. Ала 
башчы, хапарчы, айгъакълау-
чу, сыфат, этим деп, китапла 
жазгъандан, тюрлю-тюрлю 
терминле хайырланнгандан не 
келликди, тил кеси жокъ болуп 
барса. 

Сёзлюкле бла не хазна 
сакълайыкъ тилибизни. Аны 
уллу, гитче да хайырланыр-
гъа бирча магъана берирге 
борчлу болгъанларын айтыр 
кереклиси жокъду.

Тилни айнытыугъа илму 
мурдорда къайгъырыу да 
керекди, айхай да. Алай ол те-
магъа атап китапла жазгъан-
ланы юйюрлеринде сабийле-
ри не тилде сёлешгенлерин 
биллик окъуна тюйюлсе.

Алийланы Тамара статья-
сында тил бир жорукъла бла 
хайырланса, аны ёмюрю узай-
ырыны юсюнден оюмну да 
айтады. Къарачай-малкъар 
тил деп айтылгъанлыкъгъа, 
бусагъатда экиси бир бирин-
ден кенг кете барадыла ансы, 
аланы жууукълашдырырча 
иш, мадар этиледи деп ай-
тырча тюйюлдю. Айхай да, 
былайда сёз жазма тилни 
юсюнден барады. Эки тилни 
бир биринден айыра баргъан 
а, бек алгъа, терминледиле. 
Эки жаны да келишип, аланы 
тапларын сайлап, хайырла-
ныргъа керекдиле. Ол заман-
да ангылашынмай къаллыкъ 
сёз жокъду.

Бир тилни экиге бёлюп, энчи 
грамматикала, орфографи-
яла къурап туруу къалыргъа 
керекди. Бизни эллерибизни 
алып къарасакъ, алада да 
бардыла бир бирине ушамагъ-
ан сёзле. Сора Уллу Къарачай-
ны бла Малкъарны араларын-
да биз юйренчек болмагъан 
сёзлени чурумгъа салып, 
бир тилни экиге бёлюу тюз 
тюйюлдю. Къарачай-малкъар 
тил бирди эм алай болуруна 
хар бирибиз да сакъ болургъа 
керекбиз.

ТЕММОЛАНЫ Мухадин.

Акъкъызланы Якъубну бла Сияраны къызлары Имара 
республикада белгили художникледен бириди. Аны энчи 
кёрмючлери суратлау искусстволаны музейинде, Къулий-
ланы Къайсынны Чегем шахарда юй – музейинде, Дагъы-
станда да болгъандыла. Аллай кезиуледе ол кесини сурат-
лау ишлери бла танышдыргъанды. 

Кёп болмай а «Мадина Саральп» атлы арт - центрге 
келгенле суратчыны  гинжилери бла шагъырейленнген-
диле. Художница баш усталыгъын башхагъа алышханы 
тюйюлдю. Алай фахмулу адам не жаны бла да хунерли 
болгъанын эсге алсакъ, ол, ишине кенг къарап, усталыгъын 
ёсдюре баргъанын ачыкълагъан шартды.

быллыкъдыла. Ала бла 
да даулашмайма. Керти 
да жашагъан къадарла-
рында ичги уртламагъан, 
тютюнню ийисин бил-
меген, алай юслеринде 
адам бюсюрерча бир 
ахшы ышаны болмагъ-
анла да тюбейдиле.

Кёп жылны Черкес улу 
тамата класслада мал-
къар тилден бла литера-
турадан дерсле берип 
тургъанды. Ол окъут-
ханладан бир-бирлери 
бюгюн кеслери да устаз-
ладыла. Исса Барисбие-
вични уллу ыразылыкъ 
бла эсгередиле. Ол битеу 
жашауун сабийлени окъ-
утуугъа бергенди. Аны 
билим бериуге салгъан 
къыйынына тийишли 
багъа да бичилген эди: 

«РСФСР-ни школуну сыйлы 
устазы».

Ол къуруда школ дерслеге 
хазырланыу бла жашамагъ-
анды. Поэзиядан, музыкадан, 
искусстводан да бар эди ан-
гылауу. Малкъар жырлагъа 
тынгыларгъа бек сюйгенди. 
Кязимни, Къайсынны назму-
ларын кёлден билгенди. Жыр-
чыладан Отарланы Омарны 
артыкъда бек жаратханды.

Кёчгюнчюлюкде ишлеген 
жеринде да, къыргъызлы, 
оруслу эм башха миллетли 
жолдашлары аны ариу кёрген-
диле. Саулай элде да намысы 
жюрюгенди, асыл адамныча 
таный эдиле аны. 

Бир жол, Иссаны излеп, 
школгъа элни комендан-
ты келгенди. Коллегалары 
къайгъылы болгъандыла, бу 
тынч адамны нек излегенин 
билмей. Ол а Черкес улуна 
быллай тилеги бла келгенди: 
Иссаны тамата къарындашы 
Къонакъ Балтий флотну ави-
ациясында къуллукъ этген 
тенгизчи офицер эди, лётчик-
истребитель, гвардияны ка-
питаны, Уллу Ата журт урушха 
къатышхан. Отпускагъа келип 
тура эди. 

Комендатурагъа чакъыр-
гъандыла да: «Керохунгу стол-
гъа сал», - дегенди лейтенант 
чыны болгъан комендант. 
Къонакъ къарындашына 
ушамай эди: бийик ёсюмлю, 
къарыулу жаш. Бир кесекни 
къарап тургъанды, бериячы 
властьны келечиси не этерик 
болур деп. Комендант, аллы-
на келип, Черкес улуну керо-
хун къабындан чыгъарыргъа 
узалгъанлай, ол аны къолун 
буруп, мыртазакъны кесини   
керохун алып кетгенди. Анга, 
айхай да, ариу айтырыкъ тюй-
юл эдиле сауутун сыйыртханы 
ючюн. Иссагъа уа, къарында-
шынга айт да, керохуму къай-
тарсын деп, аны тилей келген 
эди. Ингирде ол комендантны 
сауутун кесине къайтарды...

олтуртханларын, къабыргъалагъа 
такъгъанларын неда, энчи жерле жа-
рашдырып, хар гинжиге тийишли по-
диум табылгъанын белгилерге сюеме. 

Бирге олтуруп тургъан гинжилени 
сабийле бла тенглешдирирге бол-
лукъду неда кёз аллыбызгъа ала бла 
ойнагъан гитче къызчыкъланы кел-
тиребиз. Къабыргъада тагъылгъанла 
уа аны иесини халин, жашаугъа кёз 
къарамын ачыкълайдыла. Энчи по-
диумлада сюелген, олтургъан, уча 
тургъанча ишленнген гинжиле уа 
авторну усталыгъын туура этип, ала 
динамикалары, пластикалары бла 
сейирге къалдырадыла.  

Сёз ючюн, жумуртхада олтурады эр 
киши. Аны бети дуниягъа ыразылыгъ-
ын огъесе сейирлигинми кёргюзте 
болур? Алай биз бу ишде битеу дуни-
яны моделин кёребиз. Анга сансыз 
къалалмайса. 

Кёрмючню юсюнден ары келген 
художникледен оюмларын соргъа-
нымда, ала бары да Имараны ишле-
рине бийик багъа бердиле. Гинжилени 
салып, кёрмючле къурагъан арт 

жыллада искусствода уллу жерни 
алгъанын, аны бла кюрешгенле да 
кёпден – кёп бола баргъанларын 
да белгилегендиле. Аллай болумну 
бусагъатда Санкт – Петербургда 
жашагъан Лариса Нурмагомедова 
да билдиргенди. Аны оюмуна кёре, 
Имараны ишлери башхалагъа уллу 
конкуренция эталлыкъдыла. 

Белгили художница Галина Пак да, 
Акъкъызланы къызлары республи-
када жангы жанрны башлагъанын 
чертип, бу культура Россейде эртте-
ден бери болгъанын айтханды. Ол 
кёрмючде, театрдача, мизансценала 
къурагъанын, ала алгъа Имараны 
энчи сезимлеринден туугъанларын 
да белгилегенди.

Былайда сёз театрны юсюнден 
баргъанда, бир шартха эс бурургъа 
сюеме. Къарачай – малкъар гинжи 
театр да болгъанды. Ол жыйырманчы 
ёмюрню аллына дери халкъда жашап 
тургъанды. Бек белгили актёргъа уа, 
баям, Къалай улу Аппаны санаргъа 
керекбиз. Алайды да, бу искусстводан 
бизни ата – бабала да узакъ тюйюл 
эдиле. 

Къол уста, белгили художница 
Болатланы Людмиланы айтханына 
уа тынгылап турлугъунг келе эди. Ол 
кёрмюч ачылгъан залдан башлап аны 
тийишли къурагъан тынч болмагъ-
анын, алай Акъкъызланы Имара ол 
сынаудан да айыпсыз къутулгъанын 
чертгенди. Людмила гинжилеге хар 
бирине энчи, бирге да къараргъа онг 
болгъанын ахшы кёргенди. Ала лите-
ратурадан жигитлени эсибизге сала-
дыла, дегенди Болатланы къызлары. 

Залда гинжилерини жанында бу-
югъа, ууакъ – ууакъ ышара сюелген 
Имара субай санлары, акъ жыйрыгъы 
бла кеси да гинжи кибик эди. Аны 
сюйдюмлю сыфаты кёрмючде энчи 
да, уллу да жерни алгъанды. 

   САРАККУЛАНЫ Асият.
Суратланы Е. КАЮДИН  алгъанды.

Кеси да гинжилерине ушайдыКеси да гинжилерине ушайды

Интернетде шёндюгю заманны 
белгили жазыучусуну уллу магъ-
аналы оюмлары айтылгъандыла. 
Аланы текстлери олсагъат окъуна 
хитлени санына киредиле. За-
хар  «Комсомольская правдагъа» 
ачыкъ былай дегенди: «Ол текстни 
ким жарашдыргъанын мен билмей-
ме, алай анда ётюрюк зат жокъду, 
алайды да, басмаларгъа эркин-
сиз». Биз а аны басмалайбыз.

CCCР-ни юсюнден
Совет Союзну не терслиги бар эди? 

Ол мени тонагъанмы этгенди?
Угъай, аны къой, ол манга керек 

затланы барысын да бералгъанды. 
Мени эслемегенча бир  заманда да 
этмегенди.

Захар Прилепин -  «Санка», «Грек», 
«Чёрная обезьяна романланы, «Бо-
тинки полные горячей водки» хапар 
жыйымдыкъланы авторуду.

Манга прививка этер ючюн, медсе-

стра чабып келиучю эди; манга, гитче 

сабийге, кесим къалгъан заманда, 

къоншу тиширыу келип къараучу 

эди, аны ючюн хакъ да излемегенди; 

библиотекачы, юйге келип, шахардан 

«Электроник» келгенини юсюнден 

хапар айтыучу эди; школдагъы аш-

ханачы табагъыма эм иги ашарыкъ-

ланы салыучу эди; участковыйни 

элибизде бир заманда да   кёрмеген-

биз, нек дегенде бизде тюйюшюучю, 

уручу,  хулиган адамла жокъ эдиле; 

бир талай жууукъларыбыз бизге жый-

ылып, 2, аны къой, 4 окъуна ыйыкъны 

ойнап-кюлюп, солуп тургъандыла, 

кеслерини ишлерин-жумушларын 

унутуп, аланы юслеринден къайгъы 

этмей эдиле, арыгъан къыралыбыз 

а бизге башыбыздан къарап тургъан 

болмаса, тырман-тюрт да этмегенди. 

Быллай ахшылыкълагъа мен артда 

багъа бичгенме, бизде башха жангы 

къырал къуралгъандан сора ол, мени 

кёрмегенча этип, манга сансыз къа-

рап башлагъандан сора.

* * * 
Алай бла уа «совок» деген жангы 

сёз чыкъгъан эди. Мен огъурсуз, кюй-
сюз адам тюйюлме, алай бу жангы 
сёзню биринчи чыгъаргъанны уа ти-
лини къыйырын кесип атаргъа артха 
турлукъ тюйюлме. Бир-бир бетсизле 
«совок» деп совет адамлагъа айтхан 
эдиле.

* * * 
Мени ауузум битилгинчи уа, мен 

къайтарып-къайтарып: «Мени Ата 
журтум – Совет Союзду. Мени Ата 
журтум – Совет Союзду»,- деген-
лей турлукъма.

* * * 
Мени Совет Союзуму эниш этерге, 

сыйын тюшюрюрге онг жокъду, нек 
дегенде Ёмюрлюк отха гепсоркъа 
къалпагъын бир киши да кийдирал-
лыкъ тюйюлдю, аны  шешаны  ичине 
бир киши да жыяллыкъ тюйюлдю.

Шёндюгю Россейни 
юсюнден

Жангы къырал кесин кюйсюз, 
былхымсыз, сатхычлы жюрюте эди. 
Аны баш постулаты быллай эди: «Сен 
быллай харип болгъанынг ючюн ким-
ди терс? Кесинге къарачы сен! Ы? 
Харипсе! Кёремисе, кёрмеймисе? 
Къуру, кёзюмден кет, сени кёрлюгюм 
окъуна  келмейди…»

* * * 
Къаллай къыралды бу, аны финанс 

системасы къаллайды, аны ачыкъ-
лыгъы да къаллайды, къыралны 
гражданлары, бютюнда бюджет сфе-
раныкъыла,  законнга  тийишлиликде 
жашай эселе, иш хакъгъа, бек уллу-
суна окъуна кеслерине жашау журт 
сатып алалмай эселе? Алай эселе да, 
онусун да бири алады, ол да къайда 
эсе да, кимни эсе да алдап табады 
ахчаны, сёз ючюн, къыралдан да 
урлайды.                                

* * * 
Мен тюрлю-тюрлю шахарчыкъ-

ларында болгъанма. Алада жашау 
тохтап къалгъаннга ушайды. Про-

изводство жокъну орунундады, жа-
шау этерге бек къыйынды, аладан 
кетерге да амал жокъду. Кёзлерими 
къыссам, ол мутхуз шахарчыкълары-
ны хар биринден 17 мингнге жууукъ 
адамы, жашагъан жерлерин къоюп, 
Москвагъа кёчгенлерин кёреме, 
анда уа, ара майданнга чыгъып: «Биз 
жангы усталыкълагъа юйренирге 
келгенбиз»,- деп сюеледиле. Жарлы  
чабакъчыла эм аланы сылхырыракъ 
юй бийчелери да: «Бизни  жангыдан 
окъутугъуз, юйретигиз»,-дейдиле.

* * * 
Мен мындан алгъаракъда Сибирь-

де жолоучулукъда болгъанма, анда 
элледе жашагъан адамланы орун-
ларына былай сагъыш этеме: «Ала 
не этсинле? Москвагъа  барыргъа  
билет алыр ючюн, алагъа юйлерин 
сатаргъа керекди да. Артда уа ала 
Москвада не этерикдиле? Ангыла-
шыныулуду – эринмезге турабыз. 
Шарт эшитмезге - биз быллай зат-
ланы  айтханда уа, не этерге тийиш-
лидиле ол адамла? Элли таджикле 
бла бир отоулу фатарда жашаргъа 
эм тёппеге жолну башларгъамы? Мо-
сквада аламат муратха алай бламы 
жетерге?».

* * *
Биз бек къужур къыралда жашай-

быз. Мен оюм этгеннге кёре, мында 
кесибизни тёрели праволарыбызны 
хайырланыр ючюн, башы жабылгъан 
жерибиз болур ючюн эм къарыны-
бызны кечиндирир ючюн, бек тама-
шалыкъ мадарланы этерге керек-
диле россейлилени асламысы. Ала 
уа быллайла болургъа боллукъдула 
- туугъан жерни эм ишинги алышын-
дырыу; билим алып, башха сферада 
ишлеу, адамланы башларын малтап, 
аякъларыгъыз бла болмай, къолла-
рыгъыз бла барыу… Алай бош элли 
ишчи, бош медсестра болургъа да 
жарарыкъ тюйюлдю. Тёрели инже-
нер, аскерчи болургъа да жарарыкъ 
тюйюлдю. Бек кюлкюлю уа неди 
десегиз, анга быллай жууап барды: 
Россейни халкъын кечиндиргенден 
файда чыкъмайды. 

Захар ПРИЛЕПИН:

Беловежская Пущагъа атылып жетип, анда ол кезиуде 
жыйылгъанланы барысын да сопакъларгъа термилеме 

2012 жылда 1-чи декабрь-
де кече сагъат 8-ден 30 минут 
озуп Прохладный-Эльхотово 
автомобиль жолда болгъан жол-
транспорт аварияда 2 адам 
ёлгенди.

БМВ-523 машинаны 1986 жыл-
да туугъан, Прохладный шахарда 
жашагъан водители кече туман 
болгъанына  да къарамай, авто-

Къырал Думаны депутатлары 
СМИ органланы башчыларын 
«къыяма кюнню» юсюнден хапар 
айтмазгъа чакъыргъандыла. Аны 
юсюнден федеральный телека-
налланы таматаларына  жиберил-
лик ачыкъ письмода жазылады.

Письмону текстини тюбюнде 
Илму эм илму технологияла жаны 
бла комитетни председателини 
орунбасары Михаил Дегтярёв 
(ЛДПР), Илму жаны бла коми-
тетни председатели, РАН-ны эм 
РАМН-ны академиклери Валерий 
Черешнев («Справедливая Рос-
сия») эм депутат-коммунист Дми-
трий Новиков къол салгъандыла.

Письмону башламчысы Ми-
хаил Дегтярёвну оюмуна кёре, 
биринчиден, «къыяма кюнню» 
юсюнден информация илмугъа 
келишмеген хапарды, экинчиден, 
ол хапарны жайылыуу бир-бир 
адамланы арталлыда къоркъуулу 
ишлени этерге алландырады.

- Бизни комитетде академикле, 
алимле ишлейдиле эм биз толу 
ышаныулукъ бла былай айтыргъа 
керекбиз: «Къыяма кюн» боллукъ 
тюйюлдю. Бу информацияны ким 
жайгъанды?» – деп чамланады 
депутат.

Дегтярёв айтханыча, бу къайгъ-
ылы, къаугъалы теманы юсюнден 
бардырылгъан хапарла граждан-
ланы саулукъларын эм ич дуния 
халларын бузадыла.

- Адамла телевидениягъа бек 
ийнанадыла, ол себепден а ТВ-ни 
журналистлери кеслери жазгъан 
информациягъа уллу жууаплы-
лыкъ бла къараргъа борчлудула. 
Ала кеслерини программаларын-
да дунияда жашау тауусула тура-
ды деген хапарланы айтадыла. 
Нек? Андан эсе, бу теманы ар-
таллыда сагъынмай къойсагъыз 
игиди, - дейди Дегтярёв.

Ол айтханнга кёре, 21-чи ноябрь 
– 21-чи декабрь кезиуде болгъан 

Жерлешле бир бирлери бла тутушхандыла

Ашыгъыуну хатасы
мобильни терк сюрюп аудургъан-
ды. Ол кеси эм биргесине бол-
гъан 21-жыллыкъ къарындашы 
ажымлы жоюлгъандыла.

Май районну ГИБДД-сыны 
шартларына кёре, не водитель, 
не пассажир къоркъуусузлукъну 
бел бауларын хайырланмагъан-
дыла. Ол кюн ёзен туман асыры 
къалындан жолну 10-15 метри 

окъуна кёрюнмегенди. Аварияда 
ууатылгъан БМВ автомашина 
энди бир заманда жолгъа чыкъ-
мазча тууарылгъанды.

Тинтиу ишле андан ары барды-
рыладыла.

КъМР-де МВД-ны УГИБДД-
сыны пресс-службасы.

осал ишлени, аманлыкъланы, 
аурууланы къозгъалыуларын эм 
социальный жаны бла тапсыз 
ишлени санап къараргъа керек 
болуп турады. Ала адамланы 
кёллерин хазна кётюрлюк тюй-
юлдюле, дейди ол.

- Биз суннганнга кёре, «къы-
яма кюнню» юсюнден хапарла 
- коммерциялы проектди. Эс 
буруп бир къарачыгъыз, ётюрюк 
билгичледен башлап продукт-
ланы сатыучу тюкенледе ишле-
генлеге дери «къыяма кюнден» 
кеслерине хайыр тюшюрюрге 
кюрешген къаллай бир адам 
бардыла! 

Андан сора да, 2011 жылда 
жангы жыл башланнгынчы дери 
кредитлеге тёленнген, сатыу-
алыу сетьледе жюрютюлген 
ахчаны ёлчемлери къаллай 
бирге кёбейгендиле. Ол шартла 
барысы да «къыяма кюн» бла 
байламлы болуп чыгъадыла, 
дейди Дегтярёв. Аны оюмуна 
кёре, Жангы жылгъа ырахат-
лыкъда хазырланыргъа, жууукъ-
лагъа саугъаланы хазырларгъа, 
байрамны аллында ёнкючлерин 
берип къутулургъа керекдиле 
адамла.

Къырал Думаны Табийгъат 
байлыкъла жаны бла комитети-
ни члени «единоросс» Леонид 
Огуль оюм этгеннге кёре уа, 
адамланы психика эм эмоция 
жаны бла халларына да телеви-
дение бек уллу тюрлениуле кийи-
реди, аны да эсден чыгъарыргъа 
жарарыкъ тюйюлдю. 

- «Къыяма кюнню» юсюнден 
дайым да хапар айтып турургъа 
жарамайды, мен бу акъылымы 
врашча айтама. Адамла бары-
сы да тюрлю-тюрлюледиле. 
Хар кимни да нерва системасы 
башхады, аллай информация 
бир-бир адамлада кюлкюню 
къозгъайды, башхаланы жю-

реклерин тутдурады, ючюнчю 
къауумну уа осал ишлеге кёллен-
диреди, - дегенди Огуль. 

«ЕР»-ни фракциясыны башха 
келечиси, Къырал Думаны Би-
лим бериу жаны бла комитетини 
председателини орунбасары 
Алена Аршинова уа былай айт-
ханды: «1930  жыллада АБШ-да 
бардырылгъан сынауну кезиуюн-
де ачыкъланнганыча, «къыяма 
кюнню» юсюнден информация 
асыры кёп айтылгъанда, аман-
лыкъ ишле эм кеслери кеслерин 
ёлтюрген адамла биле-биле 
кёбейген эдиле.

- Телеканалланы асламысын-
да биз кёрген затлада быллай 
шарт ачыкъ эсленнгенди – 21-чи 
декабрьде адам улуну жашауу-
ну ахыры жетерикди. Болсада, 
келигиз, быллай затны эсибизге 
тюшюрейик: башда айтылгъан 
«къыяма кюнню» юсюнден ин-
формация кёп кере айтылгъанды 
озгъан ёмюрледе да.

«Война миров» деген аты бла 
Герберт Уэльсни постановкасына 
1938 жылда радиода тынгылагъ-
андан сора миллионла бла адам-
ла «марсчыла» Жерге чабыуул 
этерикдиле деп ийнаннган эдиле. 
СМИ органланы келечилери 
бусагъатда да къыяма жетип ке-
леди деген гурушхалыкъ чыгъып 
къалса, ол тюрлю иш а хыйлачы-
лыкъгъа, фитначылыкъгъа жет-
дирирге боллугъун кимден эсе 
да иги журналистле ангыларгъа 
керекдиле, - дегенди Аршинова.

Ара телевиденияны канал-
ларыны – «Россия-1», НТВ 
эм Биринчи каналны – пресс-
службалары айтханларыча, 
письмода болгъан затланы юс-
леринден комментарийлени 
текст бла шагъырей болгъандан 
сора берирге боллукъду.

«Известия» газет.

Багъалы жама-
уат! Юйдегили бо-
лургъа сюйгенле-
ге болушлукъгъа 
деп Нальчикде ара 
ачылгъанды. Ол хар геуюрге кюн 14 
сагъатдан 16-гъа дери ишлейди. Адре-
си: Нальчик шахар, Ахохов орам 92-
чи номерли юй, ючюнчю этаж. (Со-
къурланы обществосуну мекямында).

Сорлугъу болгъанны,  12 сагъатдан 
18-ге дери 8-928-722-49-88 номерли 
телефоннга  сёлешип, толу хапар 
билирге онгу барды.

Республикалы больницаны га-
строэнтерология бёлюмюнде багъ-
ыу иш бийик даражада къуралгъа-
нына бюсюреп, «Заман» газетни 
редакциясына окъуучуларыбыз 
кёп кере сёлешгендиле. Саусузла 
больницада алагъа къалай къа-
рагъанларыны юсюнден ётюрюк 
бир заманда да айтмайдыла, нек 
дегенде саулукъгъа жетгенде, кёз-
бау бир инсан да этерик тюйюлдю.

Бёлюмню таматасы Майя Тлу-
пова  хар саусузну халин биледи, 
барысына да  эс бурургъа, кёллен-
дирирге заман табады. «Багъыу 
ишде жаланда дарманла угъай, 
ариу сёз да жарайды»,-дейди Майя 
Хажидовна.

Гастроэнтерология бёлюмде-
гиле барысы да дарманла бла 
жалчытылынадыла. Ашлары да 
тап къуралгъанды. Хар палатада,  
коридорда да кирсизлик,  тизгин-
лик эсленедиле. Врачла Тамара  
Кушхова, Мадина Баксанова, Ляца 
Борукаева, тамата  медсестра Ра-
иса Гучапшокова къолларындан 
келгенни аямай кюрешедиле.

Аш оруну ауругъаннга жаланда 
багъыу азды, ол больницадан 
чыкъгъандан сора жашауун  башха 

Владимир Путин «Правитель-
ствону юсюнден» законнга тю-
зетиуле  кийиргенди. Къырал 
къуллукъчу эр кишиле алгъын 
налог органлагъа кеслерини 
энчи, юй бийчелерини файда-
ларыны  юслеринден  справкала 
берип тургъан эселе, энди уа 
келир жылдан башлап аланы 
къаллай уллу къоранчла этгенле-
рини юслеринден отчёт берирге 
борчлу этилгендиле – жеринден 
тепдирилмеген ырысхыны, жер 
участкаланы, автомобильлени, 
багъалы къагъытланы къаллай 
ахчагъа сатып алгъанларыны 
юсюнден айтыргъа керек бол-
лукъдула уллу чиновникле. 

КъМР-ни прокуратурасы Рос-
сейни Жууапха тартылгъанла-
ны терсликлерине жолукъдуру-
уну федеральный службасыны 
Къабарты-Малкъарда Управле-
ниясыны 1-чи СИЗО-сунда туту-
луп тургъанланы тилеклерине, 
тарыгъыуларына, жарсыула-
рына къарагъанды  эм аланы 
письмоларына цензура этиуде 
законодательство къалай тол-
турулгъанын тинтгенди. Аны 
кезиуюнде ачыкъланнганына 
кёре, «Аманлыкъ этгенлери-
не ишекликде эм терсленип 
тутулуп тургъанланы жашау 
болумларыны юсюнден» 1995 
жылда 15-чи июльдан феде-
ральный законну 21-чи ста-
тьясыны излемлерин СИЗО-ну 
администрациясы тийишлиси-
ча толтурмагъаны тохташды-
рылгъанды.

Тутулуп тургъанланы проку-
ратурагъа, сюдге неда башха 
да къырал властьны орган-
ларына жазгъан тилеклерин, 
тарыгъыуларын желим бла 
жабышдырылмагъан пакетлеге 
салып жибередиле. СИЗО-да 

КъМР-ни ПРОКУРАТУРАСЫНДА

Тутулгъанланы тарыгъыуларына жууапла берилмегендиле
къуллукъ этгенле алада жа-
зылгъан шартланы окъумай 
къоймайдыла. Ол а законнга 
чюйре келеди.

Ишеклик этилип эм терсле-
нип тутулуп тургъанланы жа-
зып жиберген тарыгъыуларына 
жууап берилмегенди, «ангы-
латханбыз», «къарагъанбыз» 
дегенча ётюрюк сёзле жазып 
тургъандыла. Ол а «Россей 
Федерацияны гражданларыны 
тилеклерине, жарсыуларына 
эм тарыгъыуларына къарау-
ну жорукъларыны юсюнден» 
2006 жылда 2-чи майда чыгъ-
арылгъан 59-чу ФЗ номерли 
Федеральный законну 10-чу 
статьясыны 4-чю пунктуну из-
лемлерине бузукълукъ этилге-
нин кёргюзтеди.

Ол законну 8-чи статьясыны 
излемлерине бузукълукъ эти-
лип, ишеклик эм терсленип 
тутулуп тургъанла тарыгъыу-
ларын, тилеклерин айтып жаз-
гъан къагъытлада регистрация 
номерле жокъдула. Аны кибик, 
ала къачан эсепге алыннган-
лары белгили тюйюлдю. Алай 

бла уа тарыгъыулагъа, тиле-
клеге къараугъа ведомствону 
жанындан контроль болмагъ-
анды, алагъа къарауну бол-
жалына бузукълукъ этилгенди.

Следствие изоляторланы 
камераларында тинтиу ишле 
къалай бардырылгъанларына 
къарагъан заманда, ишеклик 
этилип эмда терсленип тутулуп 
тургъанланы эркинликлерине 
бузукълукъ этилгени ачыкъ-
ланнганды. Энчи белгилеп айт-
сакъ, «Аманлыкъ этгенлерине 
ишеклик эмда терсленип туту-
луп тургъанланы жашау болум-
ларыны юсюнден» 1995 жылда 
15-чи июльда чыгъарылгъан 
федеральный законну 23-чю 
статьясында кёргюзтюлгенича, 
аланы ырысхы-жашау болумла 
бла жалчытыуда кемчиликле, 
бузукълукъла кёпдюле.

Тинтиулени итогларына кёре, 
СИЗО-ну оноучуларына ачыкъ-
ланнган кемчиликлени кете-
рирге деп кёргюзтюлгенди.

КъМР-ни Прокуратурасы-
ны пресс-службасы.

Совет Союзну Жигити М.П. 
Дявятаевни хурметине Саранск 
шахарда грек-рим тутушуудан 
битеуроссей турнир бардырыл-
гъанды. Анга 117 гёжеф къа-
тышханды. 

Аладан онсегизиси 55 кило-
грамм ауурлукъда эришгендиле. 

ЗАКОН 

Чиновникле хуржунларын 
чюйре айландырлыкъдыла

Аны бла бирге уа быллай из-
лем да барды –  этилген  кели-
шимни багъасы юйюрню ахыр 
юч жылдагъы файдасындан кёп 
эсе, министр 2012 жылда 1-чи ян-
варьдан башлап декларацияны 
жазаргъа борчлу этиледи.

Президентни  бла парламент-
ни декларациялары белгили 
этилгенден сора налоговикле ол 
тарихлени басмаларыкъдыла. 
Чиновниклени бла аланы юйюр-
лерини адамларыны декларация 
этилмеген файдалары сюдню 
оноуу бла сыйырыллыкъдыла, 
къыралны  казнасына ётдю-
рюллюкдюле. Тюз ниетли бол-
магъан министрле ишлеринден 

къысталлыкъдыла, законнга 
бузукълукъ этгенлеге уголовный 
ишле ачыллыкъдыла. 

Президентни пресс-секретары 
Дмитрий Песков айтханыча, 
правительствону аппаратында 
эм президентни администра-
циясында ишлегенле да бу жу-
уукъ заманда декларацияланы 
толтурургъа керек боллукъдула. 
Обществону аллында хуржун-
ларын чюйре  айландырыргъа 
дагъыда бир-бир чиновниклеге 
да тюшерикди. «Правительство-
ну юсюнден» закон бла Путин 
«О соответствии расходов лиц, 
замещающих государственные 
должности и иных лиц их до-

Врачлагъа - уллу ышаныу бла

тюрлю къураргъа керекди, жан-
гыдан ауруу къозгъалмазча. Не 
жорукъланы эсде тутаргъа кере-
клисини юсюнден врачла тынгылы 
ангылатадыла.

Уяналаны Аминат: « Бу бёлюмде 
ишлегенлеге мен бек ышанама, 
профилактика халда жыл сайын 
кесиме мында бакъдырама. Сау 

болсунла,  бек тап къурагъандыла 
ишни», -дегенди.

Бабугентде орта школну ма-
тематикадан устазы Чочуланы  
Азиза Рамазановна да  врачланы 
усталыкъларына бек ыразыды. 
«Къартха бир тил, жашха бир тил 
табадыла, не къаты ауругъанны да 
сау боллугъуна ийнандырадыла. 

Врачла да, медсестрала да бир 
бирни ангылап ишлегенлери се-
бепли бери тюшген хар саусузну 
да аягъы юсюне терк саладыла»,-
дегенди Азиза Рамазановна.

БАЙСЫЛАНЫ Марзият.
Суратны ХОЛАЛАНЫ 

Марзият алгъанды.

ТУРНИР

ходам» деген законнга да къол 
салгъанды. Бу документге кёре 
уа, кеслерини къоранчларыны 
эм  файдаларыны юслеринден 
билдириулени Федерацияны 
субъектлерини башчылары, 
Ара банкны Советини член-
лери, муниципал чиновникле, 
къуллукъларында дайым халда 
ишлей эселе, борчлу этиледиле  
декларацияланы толтурургъа. 
Контроль этиучю органла, чинов-
ник кесини файдаларына  кёре 
къоранчла этмей эсе, аны юсюн-
ден материалны тюзюнлей про-
куратурагъа берирге керекдиле.

Интернет.

Къабарты-Малкъар Республиканы 
аскер комиссариатыны Нальчикде бё-
люмю аскерде къуллукъ этип бошап, 
запасда болгъан гражданланы къауу-
мундан контракт бла аскерде къуллукъ 
этерге кандидатла сайлайды. Иш хакъ-
лары уллуду.

Кандидатладан быллай излем сура-
лады:

- жыл саны 40 жылгъа дери;
- билими толу орталыкъдан кем бол-

магъан (битеулю);
- Россей Федерацияны Сауутланнган 

Кючлеринде бир жылдан аз болмай 
къуллукъ этген;

- саулугъу, къарыуу РФ-ни аскер къул-
лугъуна жарагъан, аны мардаларын 
толтурургъа къолундан келген.

- профессионал жаны бла хазыр-
лыгъы 1-чи эм 2-чи категориягъа ке-
лишген;

Контракт бла аскерде къуллукъ этерге 
адеби, къылыгъы осал, ичгиге, наркотик 
затлагъа къумары болгъан (табыннган) 
кандидатла, эндиге дери сау этилгенле, 
аскер борчларын толтурмай, контрактны 
болумларына сыйынмай, болжалындан 
алгъа аскерден кетгенле алынмайдыла.

Контракт бла аскерде къуллукъ этерге 
сюйгенле КъМР-ни аскер комиссариа-
тыны Нальчикде бёлюмюне бу адрес 
бла келсинле: КъМР, Нальчик шахар, 
Вологиров орам (алгъыннгы Красно-
армейская), 26-чы, 24-чю кабинетле. 
Телефону: 44-10-83.

Аскер къуллукъгъа -
контракт бла

Юйдегили болургъа 
сюйгенлеге

Бедишлик перестройканы 
заманында бизни тойдуруп тур-
гъан социализмни философия-
сы алыкъа эски болмагъанды. 
Аны къой, ол бусагъатда бизни 
къыралны  идеологиясы болуп 
къалгъанды. Анга социал-дар-
винизмни идеологиясы деп 
айтылмайды,  сёзсюз, анга уа 
саналады.

Кичитиучю, дайым тынгысыз 
этип тургъан сезим а  тынчайт-
майды – бусагъатда государ-
ство бир кишиге да бир зат да 
борчлу тюйюлдю деп сунадыла 
чиновникле. Кертиди, граж-
данла да государствогъа алай 
къаты борчлулагъа санайдыла 
кеслерин. Сёз ючюн, ала поли-
тикагъа къатышыргъа борчлу 
тюйюлдюле.  А ла кеслерин 
политикагъа къатышыргъа 
борчлу болгъанлагъа санай  
эселе,  кеслерини дауларын 
бир кишиге да  айтыргъа керек 
тюйюлдюле. Алай болмаса уа, 
алагъа да дау айтыллыкъды.

Либералланы 
юслеринден

Алай сиз къаллай демокра-
тияны излейсиз, Зоя Космоде-
мьянскаяны юсюнден бусагъат-
да айтылгъан аман хапарла эм 
Юрий Гагаринни бла Есенинни 
юслеринден бусагъатда жай-
ылгъан мурдорсуз, ётюрюк 
хапарла жюрюген заманда? 
Неда бусагъатда дайым да  
къайтарылып айтылып тургъан 
бу сёзлени - «выдави раба 
по капле», «так жить нельзя» 
деген акъылсыз сёзлени тохта-

Ол санда Элбрус районну жаш 
спортчулары Локияланы Жамбо-
лат бла Чеченланы Ёзюр да бар 
эдиле. РФ-ни сыйлы тренери Ло-
кияланы Юрий юйретген жашла, 
ючюшер сермешлеринде да 
хорлап, финалда бир бирлери 
бла тюбешгендиле. Бу жол Жам-

болат кючлюрек болгъанды. 
Экиси да къыралны жаш 

тёлю жыйымдыкъ командасы-
ны санына киредиле. Жылны 
ахырына дери ала энтта да бир 
даражалы турнирде кючлерин 
сынарыкъдыла. 

ТАЛАЛАНЫ Анатолий. 

май айтып тургъан былхымсыз 
адамла бар заманда къаллай 
демократияны юсюнден ай-
тыргъа боллукъду? Быллай 
болумлада орус адам чырма-
шып, батылып, къанын тас эте 
барады.

* * * 
Ол къаты, къатыш-къутуш 

заманла да чыкъгъан жур-
налланы эм газетлени архив-
де тургъанларын алып, ачып 
къарасакъ, телеархивлени да 
ачсакъ, сиз, либералла, бизни 
миллет тарыхыбызда жаланда 
бир сау сюекни окъуна къой-
магъаныгъыз кёрюнюрюк-
дю. Ол шартны не къаты сюд 
да кёргюзтюрюкдю. Сиз хар 
ёлюкню да сыйын сындырыр 
ючюн, кючюгюзню  аямагъан-
сыз. Мени хорламымы Къызыл 
Байрагъын тышына атхансыз. 
Аны бла да чекленмей,  чабып 
чыгъып, аны бла аякъларыгъ-
ызны ариулагъансыз.

* * * 
Энди сизге Россейде насып 

жокъду. Сиз алай нек этген-
сиз? Мени эркинлигим энди 
сизни шытылы атларыгъыз, 
сизни айыплы ишлеригиз бла, 
сизни къуртлу сёлешиулеригиз 
бла байламлы нек болургъа 
керекди?

* * * 
Сизни ишлеригизге къара-

сам, мен Беловежская Пуща-
ны юсюне, жашчыкъча аууп, 
ол кюн анда жыйылгъанланы 
барысыны да башларын, бир 
бирге уруп, ёлюмючю этеригим 
келеди.

Сизге къарасам, менде был-
лай умут чыгъады – телеви-

зорну экранын ууатып, ары 
Булгаковча кирип эм мастер-
маргарита этгенича, тюзюнлей 
эфирде Сванидзени башын 
юзеригим келеди. Николай Кар-
лович кеси саулай жашасын, 
алай экрандагъына баш керек 
тюйюлдю. Ол, столну тюбюне 
атылып, тири эринлерин къы-
мылдатып турсун.

Сизге къарап, мен дагъыда 
былай айтама – Аллах сизге 
минг ёмюр берсин, саныгъыз 
кёбейе барсын эм сизни ах-
чагъызны эки кере тонасынла.  
Андан сора уа сиз дагъыда 
минг жылны Приднестровьеде, 
дагъыда минг жылны Абха-
зияда, андан сора уа къайда 
сюйсегиз да анда, Чеченде 
уа борчлу халда жашагъыз. 
Миллетигиз ким болгъаны баш-
ха тюйюлдю-оруслуламысыз, 
чеченлилемисиз, чюйютлюле-
мисиз…

-Бек башы уа буду – ненча 
кере тоналсагъыз да, хар жол-
дан сиз къуру къыралда, магъ-
анасыз,  жарлы, башыгъызда 
аламы, тюбюгюзде уа тутхуч-
лу жери болмагъан, сиз аны 
сабийлери болгъанларыгъыз 
ючюн ёхтемленирча бир сыл-
тауугъуз болмагъан къыралда 
жашагъыз. 

Бизни аталарыбызны бла 
аппаларыбызны къыралларын 
ненча кере  тонагъан эселе да, 
алагъа не уллу къыйынлыкъла 
сынатхан эселе да, Ата журтха 
сюймеклик, аны ючюн ёхтем-
лениу россейлиледен бир за-
манда  да кетмегендиле.

«Комсомольская правда»
газетден.

Захар ПРИЛЕПИН:

Беловежская Пущагъа атылып жетип, анда ол кезиуде 
жыйылгъанланы барысын да сопакъларгъа термилеме 

Ахыры. Аллы 3-чю бетдеди.

«"Къыяма кюнню" юсюнден
хапарла - ол коммерциялы проектди»


